
MINUTI

Il-Minuti tal-Laqgħa Nru 5, li saret fil-31 ta’ Ottubru 2023, ġew ikkonfermati.


IĊ-CHAIRPERSON (Onor. Chris Agius): Nilqagħkom għal din il-laqgħa tal-Kumitat Permanenti dwar il-Petizzjonijiet. Inqiegħed fuq il-Mejda tal-Kamra:

Lista ta’ Petizzjonijiet imwieġba u pendenti li kienu fuq l-Aġenda.

Illum quddiemna għandna numru ta’ petizzjonijiet għad-diskussjoni. 

Ngħaddu għall-Petizzjoni Nru 6 li titkellem dwar reviżjoni ta’ 25% tal-free childcare scheme. Din il-petizzjoni nfetħet għall-firem fil-5 ta’ Settembru 2022, għalqet fl-4 ta’ Novembru 2022 u ġabret 152 firma. Fit-18 ta’ Novembru 2022 intbagħtet ittra għar-rimarki lill-Ministeru għall-Finanzi u Xogħol u fl-14 ta’ Frar, 2023 intbagħat tfakkira lill-istess Ministeru sabiex jgħaddi r-rimarki tiegħu fuq din il-petizzjoni. Fit-23 ta’ Mejju, 2023 u fit-30 ta’ Ottubru 2023 intbagħtu emails oħra bħala tfakkira. Fid-29 ta’ Novembru, 2024 irċevejna din it-tweġiba, li se naqraha għall-benefiċċju ta’ min qiegħed isegwina:

“Nirreferi għall-email tiegħek ta’ hawn taħt. Dan il-Ministeru kkonsulta ma’ Jobsplus u għandu dawn il-kummenti x’joffri. Bl-introduzzjoni tal-Free Childcare Scheme f’April 2014, il-Gvern kellu l-għan li jilħaq bilanċ sostenibbli bejn li jagħti appoġġ finanzjarju lill-familji u fl-istess waqt jalloka b’mod responsabbli miljuni (€) ta’ fondi pubbliċi għal din l-iskema. Permezz tal-parteċipazzjoni ta’ eluf ta’ tfal ta’ bejn 0 u 3 snin minn meta tnediet l-iskema, ir-riċerka wriet li l-intitolament tal-assenza ta’ 25% huwa biżżejjed biex ikopri assenzi relatati mal-mard meta s-sigħat ibbukkjati, (booked hours) jiġu ġestiti b’mod diliġenti mill-ġenituri.

Min-naħa l-oħra huwa evidenti li tfal li jeżawrixxu l-allowances ta’ assenza ta’ 25% tagħhom qabel iż-żmein ħafna drabi jiġri għaliex ikun hemm overbooking u mhux minħabba assenzi mediċi. Din il-kwistjoni ġiet rikonoxxuta fi ħdan l-operat tal-Free Childcare Scheme kif ukoll ġiet rikonoxxuta fil-petizzjoni nnifisha. Biex tiġi indirizzata din l-isfida huwa importanti li l-ġenituri jikkunsidraw bir-reqqa n-numru ta’ sigħat li jibbukkjaw u jagħmlu aġġustamenti kif meħtieġ. L-Iskema ta’ Childcare b’xejn ma timponix numru minimu ta’ sigħat ibbukkjati fix-xahar u allura huwa kruċjali li l-ġenituri jistmaw b’mod ftit aktar preċiż is-sigħat ta’ servizz li jkunu jeħtieġu. Il-Ġenituri għandhom jikkomunikaw b’mod proattiv kwalunkwe tibdil fis-sigħat ibbukkjati liċ-ċentru tal-kura tat-tfal qabel tmiem ix-xahar ta’ qabel, filwaqt li jiżguraw li l-intitolament ta’ assenza ta’ 25% jinżamm għal ġranet ta’ mard mhux previst.

L-iskema tal-Free Childcare tħeġġeġ lill-ġenituri biex jużaw il-miżuri ta’ mitigazzjoni disponabbli biex jimmaniġġjaw l-intitolament għall-assenza tat-tfal tagħhom b’mod aktar effettiv. Dawn il-miżuri jinkludu l-ippjanar minn qabel tan-numru ta’ sigħat meħtieġa kull xahar, l-użu tal-portal onlajn ipprovdut mill-iskema biex jiġiuriveduti u aġġustati s-sigħat ibbukkjati abbażi tad-data tal-attendenza u monitoraġġ regolari tat-tendenza tal-attendenza tat-tfal. 

Barra minn hekk, il-ġenituri huma mfakkra biex joqogħdu attenti għan-notifiki bl-SMS/email mibgħuta fit-3 jum ta’ kull xahar, li jipprovdu informazzjoni dwar is-sigħat ta’ assenza li fadal (bilanċ tal-assenza/absence balance). Din in-notifika sservi bħala tfakkira għall-ġenituri biex jaġġustaw is-sigħat ibbukkjati tat-tfal tagħhom skont il-bżonnijiet attwali tagħhom.

Bl-implimentazzjoni ta’ dawn il-miżuri ta’ mitigazzjoni u l-promozzjoni ta’ ġestjoni responsabbli tas-sigħat ibbukkjati il-ġenituri jistgħu jikkontribwixxu għas-sostenibbiltà tal-Free Childcare Scheme u jiżguraw li l-intitolament tal-assenza ta’ 25% ikun disponibbli meta jkun meħtieġ għal assenzi relatati mal-mard. Il-Gvern jibqa’ kommess li jipprovdi appoġġ lill-familji filwaqt li juża b’mod effettiv il-fondi pubbliċi u jilqa’ l-kollaborazzjoni kontinwa tal-ġenituri u l-partijiet interessati biex tissaħħaħ l-effiċjenza u l-effettività tal-iskema.”.

Din ir-risposta mill-Ministru responsabbli għal Jobsplus hija ċara. Kulħadd japprezza li l-għan taċ-childcare bla ħlas kien sabiex dak li jkun jagħmel l-aħjar użu minnu. Iċ-childcare b’xejn inħoloq sabiex jgħin lill-ġenituri li jaħdmu u sabiex jiżdied in-numru ta’ nisa fid-dinja tax-xogħol. Fil-fatt l-istatistika turina li n-nies li jaħdmu żdiedu, però fl-istess waqt irridu nagħmlu l-aħjar użu minn dan is-servizz. Il-persentaġġ ta’ 25% assenza qiegħed hemm għal meta t-tfal ikunu ma jifilħux u ma jmorrux iċ-childcare. 

Nistaqsi jekk hawnx kummenti? (Onor. Membri: Le) Nistgħu nibagħtu r-risposta lill-petizzjonant. Din il-petizzjoni qed tiġi kkunsidrata bħala eżawrita.

Ngħaddu għall-Petizzjoni Nru 10 li titkellem dwar Government land site at Tal-Qortin between Triq is-Sagħtar u Triq il-Miġbħa, Mellieħa. Il-petizzjoni nfetħet għall-firem fit-13 ta’ Frar 2023, għalqet fl-14 ta’ Frar 2023 u ġabret 720 firma. Il-Kumitat kien qabel li tintbagħat ittra għar-rimarki tal-Ministeru għall-Wirt Nazzjonali, l-Arti u l-Gvern lokali fit-19 ta’ Lulju 2023 u reġa’ bagħat tfakkira fit-30 ta’ Ottubru 2023, però l-Kumitat għadu qed jistenna tweġiba. Jekk hawn qbil, nerġgħu nibagħtu tfakkira oħra għax din il-petizzjoni issa ilha numru ta’ xhur li ġiet ippreżentata. Rimarki? L-Onor. Charles Azzopardi.

ONOR. CHARLES AZZOPARDI: Wieħed jiskanta kif idum daqshekk, kważi sena, jistenna għal tweġiba.

IĊ-CHAIRPERSON: Eżattament, il-petizzjoni ilha sena li ġiet sottomessa. Naħseb tajjeb li fit-tfakkira nqajmu dan il-punt li din il-petizzjoni ma tistax tibqa’ tistenna aktar u teħtieġ risposta sabiex imbagħad tiġi diskussa minn dan il-Kumitat.

Ngħaddu għall-Petizzjoni Nru 12 li titkellem dwar protecting interests, rights and privileges of minority groups. Din il-petizzjoni nfetħet għall-firem fid-9 ta’ Marzu 2023, għalqet fit-9 ta’ Mejju 2023 u ġabret 28 firma. Fil-31 ta’ Mejju 2023 intbagħtet ittra lill-Ministeru għall-Ġustizzja għall-kummenti tiegħu. Fid-19 ta’ Lulju 2023 u fit-30 ta’ Ottubru 2023 reġgħu ntbagħtu tfakkiriet. Anke fir-rigward ta’ din il-petizzjoni, tajjeb li nibagħtu tfakkira fejn ngħidu li din il-petizzjoni waslet biex tagħlaq sena u tajjeb li jkollna risposta sabiex tiġi diskussa minn dan il-Kumitat.

Ngħaddu għall-Petizzjoni Nru 13 li titkellem dwar ir-Revision of the legality of heated tobacco. Din il-petizzjoni nfetħet fit-13 ta’ Marzu 2023, għalqet fit-12 ta’ Mejju 2023 u ġabret 11-il firma. Fil-31 ta’ Mejju 2023 intbagħtet ittra lill-Ministeru għall-Ġustizzja għar-rimarki. Intbagħtu tfakkiriet fit-19 ta’ Lulju 2023 u fit-30 ta’ Ottubru 2023. Fid-29 ta’ Novembru 2023 irċeveja risposta mingħand il-Minisetru responsabbli fejn tgħid hekk:

“Il-Petizzjoni Nru 13 imressqa mis-Sur Richard Gyoergy Riha tagħmel referenza għar-reviżjoni fil-liġi rigward il-pussess, distribuzzjoni, bejgħ u użu ta’ heated tabocco products f’Malta. Huwa fl-umli fehma ta’ dan il-Ministeru illi l-imsemmija petizzjoni għandha tkun indirizzata lill-Ministeru għas-Saħħa hekk kif l-istess Ministeru huwa f’qagħda aħjar minn dik tal-Ġustizzja sabiex jipprovdi spjegazzjoni adattata ta’ kif dan it-tip ta’ tabakk jaffettwa s-saħħa tal-bniedem. Stante li jekk il-Ministeru għas-Saħħa jemmen li l-effetti ta’ dawn il-prodotti jħalli impatt fuq is-saħħa tal-bniedem, il-Ministeru għall-Ġustizzja jibqa’ jsostni li dawn l-istess prodotti m’għandhomx ikunu parti mil-leġiżlazzjoni Maltija.”.

Hawnhekk il-Ministeru għall-Ġustizzja qed jgħidilna sabiex nirreferu din il-petizzjoni lill-Ministeru għas-Saħħa. Jekk hawn qbil, nipproponi li nibagħtu l-istess ittra lill-Ministeru għas-Saħħa. Hawn qbil? (Onor. Membri: Iva)

Ngħaddu għall-Petizzjoni Nru 18 li tgħid li garaxxijiet fid-driveways komuni privati m’għandhomx jiġu ostakolati; il-Pulizija għandha tinforzaha. Din il-petizzjoni nfetħet fit-3 ta’ Mejju 2023, għalqet fit-2 ta’ Lulju 2023 u ġabret 9 firem. Fit-30 ta’ Ottubru 2023 intbagħtet ittra lill-Ministeru għall-Intern, is-Sigurtà u x-Xogħol għar-rimarki u l-Kumitat għadu qed jistenna risposta. Naħseb ikun tajjeb jekk nibagħtu tfakkira. F’din il-petizzjoni l-petizzjonant qed titlob sabiex il-Pulizija jkollhom il-poteri li jieħdu azzjoni. Rimarki? L-Onor. Charles Azzopardi.

ONOR. CHARLES AZZOPARDI: Sur President, din il-petizzjoni tagħmel sens ħafna, għax li jkollok garaxx u jimblokkawlek l-aċċess biex tidħol jew toħroġ minnu hija problema. Hemm bżonn ta’ aktar serjetà u responsabilità min-naħa ta’ dawk li jipparkjaw l-karozzi sabiex ma jkunux ta’ ostaklu għal ħaddieħor.

IĊ-CHIARPERSON: Malli jkollna risposta tal-Ministeru kkonċernat niddiskutu din il-petizzjoni f’aktar dettall sabiex il-Kumitat jasal għad-deċiżjoni tiegħu.

Ngħaddu għall-Petizzjoni Nru 19 li titkellem dwar polza tal-assikurazzjoni favur terzi qabel ma jinbeda xogħol ta’ kostruzzjoni qrib ġirien. Il-petizzjoni nfetħet fit-9 ta’ Mejju, 2023, għalqet fit-8 ta’ Lulju, 2023 u ġabret 3 firem. Fit-30 ta’ Ottubru 2023 intbagħtet ittra għar-rimarki u l-Kumitat għadu qed jistenna risposta. Naħseb li issa li bdiet sena ġdida tajjeb li nibagħtu tfakkira għal risposta.

Ngħaddu għall-Petizzjoni Nru 15 li intitolata “Erġgħu iftħu l-iskola primarja fil-lokalità tal-Imtarfa”. Nistieden lill-Onor. Rebekah Borg sabiex tagħtina spjegazzjoni fuq din il-petizzjoni u mbagħad il-Kumitat ikompli jiddiskuti. 

ONOR. REBEKAH BORG: Sur President, il-petizzjoni mhix iffirmata f’ismi għax bħala Membru Parlamentari ma nistgħux inressqu petizzjonijiet b’mod elettroniku, imma biss bil-miktub. Għalhekk din il-petizzjoni hija mressqa minn xi ħaddieħor, f’ismi. Fl-aħħar laqgħa ta’ dan il-Kumitat konna diġà ddiskutejna din il-petizzjoni u kont ġejt informata li l-Kumitat qiegħed jistenna risposta mingħand il-Ministru għall-Edukazzjoni, l-Isport, iż-Żgħażagħ, ir-Riċerka u l-Innovazzjoni. 

Biex nagħti ftit overview, anke għall-benefiċċju ta’ min qiegħed isegwina, din il-petizzjoni hija dwar l-iskola primarja fl-Imtarfa, li minħabba problemi fil-foundations tagħha, l-istudenti kellhom jiġu evakwati u bagħtuhom fl-iskola tal-Imsida. Minn kif jien informata, mill-Imsida mbagħad dawn l-istudenti mxew għall-iskola tar-Rabat għas-sena skolastika l-ġdida. Il-kwestjoni hija li skola primarja fl-Imtarfa m’hemmx. Jien u r-residenti li kellmuni, u qed nitkellem f’isimhom, ma qalulix li l-iskola trid tkun bilfors l-istess waħda li kienet tintuża qabel ingħalqet, għax nifhmu li hemm kwestjoni ta’ foundations li mhux faċli li tiġi solvuta. Min-naħa tagħna qed ngħidu li għandha tinstab binja oħra fl-Imtarfa stess għal skola primarja. Hemm ħafna binjiet oħra fl-Imtarfa li mhux qed jiġu użati mir-residenti tal-Imtarfa, imma mir-residenti ta’ Malta u Għawdex kollha, li mhix xi ħaġa ħażina, imma jibqa’ l-fatt li r-residenti tal-Imtarfa m’għandhomx skola primarja. Issa qed nistenna r-risposta ta’ dan il-Kumitat fir-rigward tat-tfakkira li ntbagħtet lill-Ministru għall-Edukazzjoni, l-Isport, iż-Żgħażagħ, ir-Riċerka u l-Innovazzjoni. 

IĊ-CHAIRPERSON: Grazzi tal-ispjega. Mill-aħħar laqgħa dan il-Kumitat irċieva risposta mill-Ministeru kkonċernat li tgħid hekk:

“Referenza għall-korrispondenza datata 19 ta’ Lulju 2023 rigward Petizzjoni Nru 15 intitolata “Erġgħu Iftħu Skola Primarja fil-Lokalità tal-Imtarfa”.

Nagħrfek illi l-iskola tal-Imtarfa ġarrbet ħsarat naturali u hi evidenti biżżejjed li l-iskola mhijiex fi stat li tibqa’ topera u li l-istess binja mhux adegwata biex tintuża. B’hekk għas-sigurtà ta’ kull student l-iskola ngħalqet biex jitkomplew l-istudji neċessarji b’mod sigur.”.

Rimarki? L-Onor. Charles Azzopardi.

ONOR. CHARLES AZZOPARDI: Ir-risposta tal-Ministru hija l-aktar waħda komda li seta’ jwieġeb. Kulħadd jaf li l-iskola tal-Imtarfa ngħalqet. Kien jaf il-Minstru, anke minn mistoqsijiet parlamentari li jien għamilt preċedentement, li l-iskola kellha problemi strutturali, li ma nħolqux f’ħakka t’għajn, imma wieħed seta’ jinnota x’kien qed jiġri. Iċ-ċirkostanza hi li bħalissa skola primarja fl-Imtarfa m’hemmx. It-talba tal-Onor. Rebekah Borg hija li jinstab post fl-Imtarfa biex ikun hemm skola primarja fil-lokalità. Jien minn dejjem niftakar li kien hemm skola primarja sew fir-Rabat kif ukoll fl-Imtarfa. Forsi nissuġġerixxi li nerġgħu niktbu lill-Ministru.

IĊ-CHAIRPERSON: Nifhem li intom żewġ Deputati li tafu d-distrett tagħkom sewwa. L-Onor. Rebekah Borg qalet li hemm numru ta’ possibiltajiet ta’ proprjetajiet li jistgħu jservu ta’ skola, però qed jintużaw għal skop ieħor. Ma nafx jekk forsi ladarba se nerġgħu nitkbu lill-Ministru, nistgħux nindikawlu siti li jistgħu jintużaw għal dan l-iskop. L-Onor. Rebekah Borg.

ONOR. REBEKAH BORG: Sur President, ma naħsibx li hija l-mansjoni ta’ dan il-Kumitat li jindika siti li jistgħu jservu ta’ skola.

IĊ-CHAIRPERSON: Jien m’iniex daqshekk intiż tal-lokalità, imma nifhem li qed nitkellmu fuq lokalità ċkejkna.

ONOR. REBEKAH BORG: Safejn naf jien, din il-petizzjoni ġabret 341 firma. Anke jekk kien hemm student wieħed, aħseb u ara li hemm tant nies li qed jiġu affettwati b’xi mod jew ieħor. Il-fatt li l-istudenti qed imorru r-Rabat joħloq ċerti problemi loġistiċi, bħal issues ta’ trasport għal studenti bi special needs li jkollhom bżonn imorru postijiet oħra wara l-iskola. Bħala ġenituri nafu l-ħin kemm hu prezzjuż u li ma jkollokx skola primarja fl-Imtarfa hija problema. Kif għedt diġà, il-petizzjoni mhijiex fuq dik il-binja partikolari, imma biex ikun hemm skola fl-Imtarfa. Ma naħsibx li hija d-direzzjoni ta’ dan il-Kumitat biex jindika sit. Naħseb għandha tkun l-Awtorità tal-Artijiet li tidentifika sit. Hemm nurmu ta’ postijiet li qed jiġu użati għal skopijiet oħra li mhumiex għall-benefiċċju biss tan-nies tal-Imtarfa. Hawn mhux qed ngħid li dawn għandhom jieqfu jiġu użati, imma l-Imtarfa għandha bżonn ta’ skola. L-Awtorità tal-Artijiet għandha tidentifika art tal-Gvern jew jekk hemm bżonn art tal-privat kif ġara fil-passat għal skola. Nerġa’ nirrepeti li din il-petizzjoni mhijiex fuq dik il-binja partikolari, għalkemm hija binja sabiħa li għandha tiġi rrestawrata. Però naf li dan se jieħu ż-żmien. L-Importanti hu li l-Imtarfa jkollha skola primarja. 

IĊ-CHAIRPERSON: Aktar rimarki? L-Onor. Charles Azzopardi.

ONOR. CHARLES AZZOPARDI: Tajjeb li min-naħa tal-Ministeru jkun hemm l-aċċettazzjoni li hemm il-bżonn ta’ skola primarja fl-Imtarfa, bħalma dejjem kien hemm f’kull lokalità.

IĊ-CHAIRPERSON: Naħseb li nistgħu niktbu lill-Ministeru fejn ngħidu li l-Kumitat iħoss li għandha tinstab binja fil-lokalità tal-Imtarfa sabiex isservi bħala skola. Nistennew li jsir tentattiv mill-Ministeru sabiex jinstab sit adegwat.

ONOR. REBEKAH BORG: Eżattament, dik hija li t-talba li qed tagħmel il-petizzjoni.

ONOR. IVAN CASTILLO: Sur President, għal li jista’ jkun, nafu jekk hemmx direzzjoni politika fuq din l-iskola mill-Ministeru?

IĊ-CHAIRPERSON: Il-Ministeru fir-risposta tiegħu qal li l-iskola ngħalqet għax kien hemm il-ħsarat. Nistgħu nerġgħu niktbulu f’dan is-sens.

ONOR. IVAN CASTILLO: Forsi l-Kumitat jista’ jistaqsi dwar dan.

IĊ-CHAIRPERSON: Qed naqblu li niktbu lill-Ministeru nistaqsu jekk il-Gvern għandux ħsieb li fil-futur qarib ikun hemm skola sabiex taqdi l-bżonnijiet tal-istudenti fl-Imtarfa. Grazzi, Onor. Rebekah Borg. 

ONOR. REBEKAH BORG: Sur President, se nibqa’ hawn sakemm il-Kumitat jiddiskutu Petizzjoni Nru 25.

IĊ-CHAIRPERSON: Jekk hemm qbil, nistgħu mmorru għal Petizzjoni Nru 25. Hawn qbil? (Onor. Membri: Iva)

Ngħaddu għall-Petizzjoni Nru 25 li titkellem dwar infurzar ta’ permessi regolatorji lil BITMAC Ltd rigward emissjonijiet tossiċi. Din hija l-ewwel darba li l-Kumitat qed jiddiskuti din il-petizzjoni u għalhekk se naqraha għall-benefiċċju ta’ min isegwina:

“Jiena residenti l-Iklin, Malta, ngħix fid-dell tal-operat ta' Bitmac LTD. Kuljum, jien u l-komunità tiegħi aħna soġġetti għal dħaħen tossiċi li mhux biss jiddegradaw il-kwalità tal-ħajja tagħna iżda wkoll joħolqu riskji serji għas-saħħa. Dan jgħodd speċjalment għal dawk fostna bi problemi respiratorji li jsibu l-kundizzjonijiet tagħhom aggravati mit-tniġġis bla waqfien.

Bitmac LTD topera qrib iż-żoni residenzjali inklużi l-Iklin, l-Ibrag, B'Kara u San Gwann. In-nuqqas ta' permessi ambjentali u tas-saħħa jippermettilhom li jarmu sustanzi ta' ħsara fl-arja tagħna mingħajr kontroll. Skont l-Organizzazzjoni Dinjija tas-Saħħa (WHO), l-espożizzjoni fit-tul għat-tniġġis fl-arja tista’ twassal għal mard respiratorju kroniku kif ukoll mard ieħor li ma jitteħidx bħal mard tal-qalb u puplesija.

Qed nappellaw lill-Gvern tagħna mhux biss għalina nfusna iżda wkoll għall-ġenerazzjonijiet futuri li se jirtu din l-art li nsejħulha dar. Irridu niżguraw li jkollhom arja nadifa biex jieħdu n-nifs u ambjent sikur li fih jistgħu jirnexxu. Inħeġġukom - teħtieġ li Bitmac LTD tikseb permessi ambjentali u tas-saħħa qabel ma jkomplu bl-operat tagħhom. Dan se jiżgura li jaderixxu strettament mar-regolamenti ddisinjati speċifikament għall-protezzjoni tas-saħħa u s-sigurtà pubblika.

Jekk jogħġbok iffirma din il-petizzjoni llum; għinna nissalvagwardjaw il-komunità tagħna minn aktar ħsara kkawżata minn emissjonijiet industrijali mhux regolati.”.

Din il-petizzjoni fetħet għall-firem fit-8 ta’ Ottubru 2023, għalqet fit-9 ta’ Diċembru 2023 u ġabret 1,528 firma. Id-diskussjoni qed tiftaħ llum. Kellna talba mill-Onor. Rebekah Borg sabiex tgħaddi l-kummenti tagħha fuq din il-petizzjoni. Għalhekk nistieden lill-Onor. Borg sabiex tagħmel ir-rimarki tagħha.

ONOR. REBEKAH BORG: Sur President, f’dan il-każ il-petizzjoni ma saritx minni, imma qiegħda hawn bħala x-shadow minister tal-ambjent li dħalt f’dan is-suġġett fid-dettall. Se nibda bil-pożittiv. Ftit ġimgħat ilu kien hemm konsultazzjoni pubblika mill-Gvern li ħadet inkonsiderazzjoni dak li qal l-Ombudsman fuq dan il-każ, li bażikament l-Environment and Resources Authority (ERA) ma kellhiex il-legal capacity li tinforza meta jkun hemm toxic emissions li ġejjin mill-fabbriki. Il-konsultazzjoni pubblika tgħid li issa l-ERA se jibda jkollha dak ir-remit u dik hija xi ħaġa pożittiva. Il-problema hi li biex ngħaddu mill-konsultazzjoni pubblika għal-liġi nafu li jrid jgħaddi ammont ta’ żmien. Fil-frattemp, ir-residenti tal-Iklin, San Gwann u lokalitajiet oħra, bħal dawk viċin Ħal Far fejn hemm fabbriki li jikkawżaw l-istess emissjonijiet se jkomplu jsofru. Hawn nixtieq nistaqsi: Sakemm il-liġi tidħol fis-seħħ, dawn ir-residenti se nħalluhom ikomplu jsofru fiżikament u mentalment minħabba l-emissjonijiet u l-irwejjaħ? Din mhix kwestjoni li m’hemmx x’tagħmel, għax issa se jkun hemm il-liġi, imma hija kwestjoni li r-residenti qed jgħixu f’din is-sitwazzjoni, ma ngħidx kuljum għax l-irwejjaħ ma jkunux kuljum imma, b’mod regolari. X’se jiġri sakemm tidħol il-liġi fis-seħħ u tiġi infurzata? Dak li hemm fil-konsultazzjoni pubblika se jiġi implimentat kollu fil-liġi? Naf li f’dan l-istadju diffiċli li nkunu nafu dan, però nispera li l-ERA jkollha remit wiesa’ li tinforza meta jkun hemm emissjonijiet tossiċi ħerġin minn fabbriki.

IĊ-CHAIRPERSON: Aktar rimarki? L-Onor. Charles Azzopardi.

ONOR. CHARLES AZZOPARDI: Fil-fehma tiegħi, huwa opportun li matul dan il-perijodu sakemm il-liġi tidħol fis-seħħ ir-residenti ma jkomplux ibatu.

IĊ-CHAIRPERSON: Naħseb li kif inhi l-prassi f’dan il-Kumitat m’għandniex għalfejn noqogħdu nistennew li tidħol fis-seħħ il-liġi biex tittieħed azzjoni. Nissuġġerixxi li bħala Kumitat niktbu lill-ministeri differenti li sal-lum għandhom il-mansjoni li jħarsu d-drittijiet tar-residenti, kemm f’dik li hija saħħa kif ukoll l-ambjent u jaderixxu għal dak li suppost qed iseħħ minn din il-kumpanija. Nistgħu nistaqsu għal aktar informazzjoni mill-ERA, li hija l-entità repsonsabbli mill-ambjent. Skont il-konsultazzjoni pubblika ħareġ li l-ERA m’għandhiex ir-remit li tinforza, però meta ġew approvati l-permessi relatati mal-operat tal-kumpanija msemmija, żgur li l-ERA kienet ikkonsultata fir-rigward. 

ONOR. REBEKAH BORG: Hekk hu, Sur President, qed tgħidha inti stess. Skont ir-rapport tal-Ombudsman u dak li ħareġ minn ċerti mistoqsijiet parlamentari li għamilna lill-Ministru għall-Ambjent, l-Enerġija u r-Riġenerazzjoni tal-Port il-Kbir, legalment l-ERA m’għandhiex il-mansjoni biex tagħmel infurzar, anke jekk il-permessi ħarġu. Però, ejja nħarsu ’l quddiem u nkunu pożittivi. Nisperaw li wara l-konsultazzjoni pubblika, ma ndumux biex naraw il-liġi tidħol fis-seħħ.

IĊ-CHAIRPERSON: Jekk hawn qbil, nissuġġerixxi li dan il-Kumitat jikteb lill-Ministeru għas-Saħħa u l-Anzjanità Attiva, li probabbli rċieva tali ilmenti, għax hawn qed nitkellmu fuq is-saħħa tan-nies. Nistaqsu jekk il-Ministeru għamilx studju dwar xi ħsarat qed ikun hemm u x’mitigazzjoni tista’ tittieħed. Aktar rimarki? L-Onor. Rebekah Borg.

ONOR. REBEKAH BORG: Hawn nixtieq nagħmel suġġeriment ieħor. Din il-petizzjoni titkellem fuq l-Iklin, imma nafu li hemm fabbriki simili f’postijiet oħra. Għalhekk, jekk se niktbu lill-Ministeru għas-Saħħa u l-Anzjanità Attiva, il-mistoqsija tista’ tkun aktar miftuħa u tinkludi lokalitajiet oħra. It-tieni suġġeriment hu li niktbu lill-Ministeru għall-Ambjent, l-Enerġija u r-Riġenerazzjoni tal-Port il-Kbir u nistaqsu x’se jiġri sakemm il-liġi tidħol fis-seħħ.

IĊ-CHAIRPERSON: Fil-fehma tiegħi, m’għandniex għalfejn noqogħdu nikkwotaw il-liġi f’dan l-istadju, għax kif għedt inti l-proċess sakemm tidħol il-liġi jaf jieħu ż-żmien.

ONOR. REBEKAH BORG: U jista’ jkun hemm tibdil ukoll, għax kif nafu, xi kultant nieqfu mal-konsultazzjoni pubblika.

IĊ-CHAIRPERSON: Hekk hu. Naħseb li f’dan l-istadju, sabiex dan il-Kumitat ikun qed iwettaq id-doveri tiegħu, tajjeb li niktbu kemm lill-Ministeru għas-Saħħa u l-Anzjanità Attiva kif ukoll il-Ministeru għall-Ambjent, l-Enerġija u r-Riġenerazzjoni tal-Port il-Kbir u nistaqsu jekk itteħditx azzjoni fuq dan il-każ u każijiet simili f’żoni oħra f’Malta. Il-Ministeru għas-Saħħa u l-Anzjanità Attiva huwa responsabbli mis-saħħa tan-nies u l-Ministeru għall-Ambjent, l-Enerġija u r-Riġenerazzjoni tal-Port il-Kbir huwa responsabbli li emissjonijiet tossiċi u li jagħmlu ħsara lill-bniedem jiġu mnaqqsa jew miżmuma possibilment darba għal dejjem. Jekk hawn qbil, immexxu f’dan is-sens. Aktar rimarki? L-Onor. Rebekah Borg.

ONOR. REBEKAH BORG: L-aħħar kumment, nispera li r-risposta ma ddumx daqskemm damet tal-Ministeru għall-Edukazzjoni, l-Isport, iż-Żgħażagħ, ir-Riċerka u l-Innovazzjoni, għax nkella niġu Ċikku Briku! Din hija xi ħaġa pjuttost urġenti.

IĊ-CHAIRPERSON: Naħseb li jekk meħtieġ, it-tfakkiriet min-naħa ta’ dan il-Kumitat isiru aktar spissi. 

ONOR. CHARLES AZZOPARDI: Tajjeb li ma noqogħdux nistennew il-laqgħa li jmiss, sabiex nibagħtu reminder.

IĊ-CHAIRPERSON: Hekk hu. Grazzi, Onor. Rebekah Borg. L-Onor. Ivan Castillo.

ONOR. IVAN CASTILLO: Sur President, safejn nista’ nifhem diġà għaddej xogħol fil-Parlament fir-rigward.

IĊ-CHAIRPERSON: Però, aħjar ikollna bil-miktub li qed isir xi ħaġa.

ONOR. IVAN CASTILLO: Meta fetħet dik il-petizzjoni?

IĊ-CHAIRPERSON: F’Ottubru. Però, kif qed tgħid, fl-aħħar ġranet kien hemm numru ta’ żviluppi. Tajjeb li nistennew komunikazzjoni bil-miktub mingħand il-Ministeru kkonċernat.

ONOR. IVAN CASTILLO: Jidher li huwa parti mir-rakkmandazzjonijiet li kien hemm ...

IĊ-CHAIRPERSON: Ikun aħjar li jkollna kommunikazzjoni bil-miktub mingħand il-Ministeru. 

ONOR. IVAN CASTILLO: Sur President, jekk nista’ nagħmel suġġeriment, naf li bħalissa għaddej Kumitat speċjali tal-Kabinett li qed jistudja r-rakkomandazzjonijiet. Nissuġġerixxi li apparti lill-Ministeru kkonċernat, niktbu wkoll lil dan il-Kumitat li hu mmexxi mis-Segretarju tal-Kabinett Glenn Micallef. 

IĊ-CHAIRPERSON: Qed nieħu nota. 

Ngħaddu għall-Petizzjoni Nru 21 li titkellem dwar Maltese Embassy in Thailand – Strenghtening diplomatic ties and fostering bilateral relations. Din il-petizzjoni fetħet fl-20 ta’ Lulju 2023, għalqet fid-19 ta’ Settembru 2023 u ġabret 9 firem. Bħala Kumitat ktibna lill-Ministeru għall-Affarijiet Barranin, Ewropej u l-Kummerċ fit-30 ta’ Ottubru 2023 u fit-23 ta’ Novembru 2023 irċevejna din ir-risposta li se naqra:

“Nirringrazzjak li r-referejet din il-petizzjoni lill-Ministru għall-Affarijiet Barranin, Ewropej u l-Kummerċ. 

F’dawn l-aħħar snin, il-Ministeru ra li jkompli jwessa’ l-preżenza ta’ Malta madwar id-dinja billi fetaħ missjonijiet fil-Marokk, l-Etjopja, il-Ġappun, il-Brażil u l-Qatar. Ninsabu wkoll fil-proċess li tinfetaħ missjoni ġdida fil-kapital tal-Kanada, Ottawa. Tali missjonijiet madwar id-dinja bħalissa jammontaw għal 42 li huwa numru sostanzjali għal stat gżira żgħira bħal Malta.

Filwaqt li l-Ministeru japprezza l-ħerqa li s-Sur Bundy flimkien ma’ tmien individwi oħra għandhom biex tinfetaħ missjoni fit-Tajlandja, wieħed irid japprezza li sabiex tittieħed deċiżjoni biex tinfetaħ tali missjoni, jeħtieġ ikun hemm raġunijiet validi biżżejjed li jwasslu għal dan. F’dan l-istadju, il-Ministeru ma jħossx li hemm raġunijiet li għandhom iwassluna nikkonsidraw il-ftuħ ta’ tali missjoni fit-Tajlandja. Ninsab ċert ukoll li tapprezza li kull missjoni li tinfetaħ minn Malta tkun tfisser ħtieġa ġdida ta’ nefqa kapitali u rikorrenti ukoll għall-ingaġġ ta’ riżorsi umani ġodda li huma skarsi anke fid-dawl ta’ impenji li Malta għandha f’bosta għaqdiet internazzjoni, partikolament in-Nazzjonijiet Magħquda.

Nittama li t-tweġiba mogħtija titqies bħala waħda suffiċjenti min-naħa tiegħek u jekk tħoss li teħtieġ iżjed dettall nitolbok iżżomm kuntatt f’dan ir-rigward.”.

Naħseb li r-risposta titkellm b’mod ċar dwar il-prijoritajiet li jkollu l-Gvern dwar fejn jinfetħu tali missjonijiet. Nipproponi li din ir-risposta tintbagħat lill-petizzjonant. 

Rimarki? (Onor. Membri: Le) Din il-petizzjoni qed titqies bħala eżwrita.

Ngħaddu għall-Petizzjoni Nru22 li titkellem dwar Birkirkara, oġġezzjoni għall- applikazzjoni tal-lukanda tħares fuq il-Bażilika. Il-petizzjoni nfetħet għall-firem fit-12 ta’ Awwissu 2023, għalqet fil-15 ta’ Ottubru 2023 u ġabret 297 firma. Fit-30 ta’ Ottubru, 2023 intbagħtet email lill-Ministeru għax-Xogħlijiet Pubbliċi u l-Ippjanar għar-rimarki tiegħu. Fid-29 ta’ Diċembru, 2023 il-Ministeru għadda din ir-rimarka li se naqra:

“With reference to Petition No. 22, the Planning Authority would like to clarify that:
The Case is still being assessed and the final recommendation will be based on planning policy/regulations and current legislation.”.

Naħseb li l-proċess tal-ippjanar huwa wieħed indipendenti. Bħala Kumitat għamilna x-xogħol li huwa fil-mansjoni tagħna li nagħmlu. Il-proċess tal-applikazzjoni għadu għaddej u dan il-Kumitat m’għandux il-poteri li jidħol f’tali proċess. Rimarki? L-Onor. Ivan Castillo.

ONOR. IVAN CASTILLO: Sur President, jidhirli li skont l-Istanding Orders, dan il-Kumitat għandu d-dritt jagħti parir bbażat fuq l-istatus tal-petizzjoni u fuq ir-risposta li jkun ingħata mill-Ministeru jew mis-Segretarju Permanenti. Forsi inti tgħidli aħjar għax għamilt żmien responsabbli mill-Awtorità tal-Ippjanar (PA) u allura taf aħjar kif jimxi tali proċess. F’każ bħal dan, dwar applikazzjoni ta’ żvilupp fiċ-ċentru ta’ Birkirkara eżatt biswit il-Bażilika, dan il-Kumitat għandu jissuġġerixxi lill-PA li tikkonsidra din il-petizzjoni, minħabba s-sit parikolari ta’ tali applikazzjoni? 

IĊ-CHAIRPERSON: Kull meta jkun hemm applikazzjoni jkun hemm perjodu fejn wieħed ikun jista’ jressaq il-kummenti u l-oġġezzjonijiet tiegħu. Dan il-perjodu għalaq u nimmaġina li kien hemm numru ta’ kummenti, fosthom mill-entità li tirrappreżenta lill-komunità ta’ Birkirkara, li hija l-kunsill lokali. Żgur li jekk il-kunsill ma qabilx ma’ dan il-proġett ressaq l-oġġezzjonijiet tiegħu. Milli qed nara mis-sit tal-PA, jidher li l-applikazzjoni bħalissa hija sospiża b’talba tal-perit tal-istess applikant. Ma nħossx li dan il-Kumitat għandu l-poter li jidħol f’applikazzjonijiet simili, għaliex kieku jkun inondat kull meta jkun hemm applikazzjoni li b’xi mod iddejjaq lil xi ħadd. Naħseb li f’dan l-istadju għandna nħallu din il-petitzzjoni pendenti u nistennew aktar żviluppi fuq il-każ u mbagħad inkunu nistgħu nikkummentaw fi stadju ulterjuri. Hawn qbil? (Onor. Membri: Iva)

Ngħaddu għall-Petitizzjoni Nru 23 li titkellem dwar oġġezzjoni ta’ PC 13/23 Manikata minn żona ta’ żvilupp ta’ vilel għal żona residenzjali. Din il-petizzjoni nfetħet fil-15 ta’ Awwissu 2023, għalqet fit-17 ta’ Ottubru 2023 u ġabret 415 firma. Fit-30 ta’ Ottubru, 2023 il-Kumitat qabel li jgħaddi din il-petizzjoni lill-Ministeru għax-Xogħlijiet Pubbliċi u l-Ippjanar għar-rimarki tiegħu. Fid-29 ta’ Diċembru 2023 il-Ministeru bagħat din ir-rimarka li se naqra:

“With reference to Petition No. 23, the Planning Authority would like to clarify that:

The planning control application PC13/23 was submitted in March 2023 by firm of periti architecture 360 on behalf of Charles Camilleri, validated in July 2023 and publish for consultation in August 2023. 

In August 2023, the applicant was requested to sbumit, without prejudice to the final outcome of this application, a declaration of NO OBJECTION (by means of PC-D Form) signed by the landowners of at least 75% of the current area on the site of the requested amendment. This information has not been submitted to date and therefore the application cannot be processed further. 

The Authority is aware of the public concerns raised by this application as it has received 220 public submissions during the public consultation process. These concerns will be taken into account during the processing of the application.

The petition requests the House of Representitives to rezone the area falling under the Lands Department and reverted to an ODZ or Open Space/green area to continue to complement the adjacent area which is the Majjistral Park. This request goes beyond the scope of a Planning Control application as definied by the Development Planning Act 2016 and a seperate procedure to amend the Local Plan or the development zone boundary for Manikata would need to be triggered.”.

Fi ftit kliem, l-Awtorità tal-Ippjanar kitbet lill-applikant sabiex iġib 75% firem tas-siden tal-art inkwestjoni. Sal-lum l-applikant ma ressaqx dawn il-75% ta’ firem tas-sidien tal-art u allura l-proċess ta’ din l-applikazzjoni huwa wieqaf. Li l-art tinqaleb minn żona ta’ żvilupp ta’ vilel għal waħda ta’ ODZ, green area jew open space, dik sta għall-Parlament li jagħmel tibdil fil-pjani ta’ żvilupp. Jidher li permezz ta’ din il-petizzjoni tqajmet kuxjenza għaliex il-PA irċeviet 220 sottomissjoni waqt il-perjodu ta’ konsultazzjoni pubblika. Rimarki? L-Onor. Ivan Castillo.

ONOR. IVAN CASTILLO: Il-petizzjoni hija bbażata sabiex l-art tal-Gvern titneħħa minn skeda ta’ vilel u tiġi ODZ u taqa’ f’idejn l-Awtorità tal-Artijiet.

ONOR. KATYA DE GIOVANNI: It-titlu tal-petizzjoni mhux hekk qed jgħid. It-titlu qed jgħid li din il-petizzjoni hija oġġezzjoni għal PC 13/23 Manikata minn żona ta’ żvilupp ta’ vilel għal żona residenzjali. 

ONOR. IVAN CASTILLO: Tajjeb nispjega eżatt kif inħolqot din il-petizzjoni. Saret applikazzjoni PC 13/23 fuq biċċa art partikolari li s-sidien tagħha huma privati. Issa t-tendenza u l-biża’ hija li l-kumplament tal-art, li hija tal-Awtorità tal-Artijiet u hija żona ta’ żvilupp, tiddakkar u jibqa’ għaddej il-bini fuqha awtomatikament għax ikollok il-bini biswit. Issa b’antiċipazzjoni biex dan ma jseħħx, ir-residenti ħassew li din l-art li hi tal-Gvern għandha tiġi ddikjarata ODZ. Din l-art tinsab faċċata tal-Knisja u kiteb fuqha Richard England, li kien il-perit tal-Knisja tal-Manikata, fejn hu stess qal li meta kienet qed tinbena l-knisja tal-Manikata, il-pjan kien li faċċata ta’ din il-knisja tal-Manikata jibqa’ an open space. Bħala Kumitat nistgħu nissuġġerixxu li din l-art li hija tal-Awtorità tal-Artijiet tiġi ddikjarata ODZ. 

IĊ-CHAIRPERSON: Il-petizzjoni qiegħda titlob lill-Awtorità tal-Artijiet sabiex din l-art ma tmurx għar-rezoning. Ir-residenti tal-Manikata qegħdin jitolbu li din iż-żona inkwestjoni li taqa’ taħt l-Awtorità tal-Artijiet terġa’ lura għall-ODZ jew open space biex tkun tikkumplimenta ż-żona tal-biswit, li hija l-Park tal-Majjistral. Dan ikun konformi mal-viżjoni tal-Gvern għall-ħarsien tal-ambjent. Naħseb li l-fatt li ma rnexxilhomx jiġbru 75% tal-firem mis-sidien tal-art, u kif qed ngħidu parti minn din iż-żona hija tal-Awtorità tal-Artijiet, juri l-intenzjoni li l-Awtorità tal-Artijiet mhijiex lesta tiffirma sabiex l-art tinbidel minn żona ODZ ...

ONOR. IVAN CASTILLO: Le, din mhijiex żona ODZ, imma hija żona ta’ żvilupp. 

IĊ-CHAIRPERSON: Ir-residenti qed jitolbu li jkun hemm rezoning.

ONOR. IVAN CASTILLO: Ir-residenti qed jitolbu li l-art issir ODZ, għaliex bħalissa hija żona ta’ żvilupp. Aktar qabel kellna quddiemna petizzjoni dwar sit f’Tal-Qortin, Triq is-Sagħtar u Triq il-Miġbħa Mellieħa. Dan huwa każ simili fejn art tal-Gvern, jiġifieri tal-Awtorità tal-Ippjanar, ma kenitx ODZ imma kienet fi skeda ta’ żvilupp, il-Gvern iddeċieda li jitfagħha on tender li ntrebaħ minn xi ħadd u llum il-ġurnata se tinbena appartamenti. Peress li r-residenti tal-Manikata huma viċin il-Mellieħa u qed jaraw li din diġà ġrat fil-passat, b’anticipazzjoni biex dak li sar fil-Mellieħa ma jsirx fil-Manikata, qed jitolbu li din l-art skedata għal żvilupp tinbidel f’ODZ. Irrid ngħid ukoll li l-Ministru Clayton Bartolo tkellem dwar din l-art u l-Prim Ministru f’wieħed mid-diskorsi tiegħu ta’ nhar ta’ Ħadd wiegħed li dik l-art mhijiex se tinbena. Għalkemm biex nassiguraw ruħna li dik l-art ma tinbeniex, tajjeb li titneħħa kompletament mill-iskeda ta’ żvilupp. Hawn qed nirreferi għall-parti tal-art li taqa’ taħt l-Awtorità tal-Artijiet.

IĊ-CHAIRPERSON: Jien m’iniex qed nifhimha b’dan il-mod. 

ONOR. KATYA DE GIOVANNI: Forsi nistgħu nistiednu lil min ħoloq il-petizzjoni biex jispjegaha aħjar.

IĊ-CHAIRPERSON: Ma naħsibx li hemm għalfejn. Se nieħu l-parir li ta l-Onor. Castillo li niktbu lill-Ministeru kkonċernat u nitolbu għal kopja tal-pjanta tal-art ħalli nkunu nafu eżatt x’inhu ż-zoning tal-art inkwestjoni. Jien qed nifhem li ladarba m’hemmx 75% tal-firem, dan juri li m’hemmx interess li jkun hemm rezoning tal-art. Issa jekk parti kbira tal-art hija tal-Awtorità tl-Artijiet, ma naħsibx li interessata għal rezoning. Jekk hawn qbil, niktbu lill-Awtorità tal-Artijiet li hija s-sid ta’ parti mill-art, nistaqsu x’persentaġġ huwa tagħha u x’inhu l-ħsieb tal-Awtorità fuq l-art inkwestjoni.

ONOR. IVAN CASTILLO: Jien m’iniex intiż fuq dawn l-affarijiet. Però l-Awtorità tal-Artijiet trid tapplika u ssir legal notice.

IĊ-CHAIRPERSON: Din titla’ fil-Kumitat Permanenti dwar l-Ambjent, it-Tibdil fil-Klima u l-Ippjanar tal-Iżvilupp. Jekk hawn qbil, niktbu lill-Awtorità tal-Artijiet, nistaqsu xi ħsieb għandhom fuq din l-art li huma sidien ta’ persentaġġ minnha u nistaqsu x’inhu l-persentaġġ li l-Gvern għandu minn din l-art. Hawn qbil? (Onor. Membri: Iva)

Ngħaddu għall-Petizzjoni Nru 24 li titkellem biex tiġi regolata l-Liġi rigward is-settur ta’ groomers, pet sitters, dogs walkers u trainers. Din il-petizzjoni fetħet fit-3 ta’ Settembru 2023, għalqet fl-4 ta’ Novembru 2023 u ġabret 6 firem. Din hija l-ewwel darba li din il-petizzjoni qed tiġi quddiem dan il-Kumitat. Ma nafx kellkomx l-okkażjoni li taqraw din il-petizzjoni li qed tgħid:

“Nappellaw lill-Ministru għall-Agrikoltura, is-Sajd u d-Drittijiet tal-Annimali, biex immedjatament jgħaddi leġiżlazzjoni li tirregola l-erba’ setturi li semmejna, f’konformità mal-linji gwida internazzjonali, inklużi, iżda mhux limitati, għaż-żamma ta’ liċenzja operattiva. Kull min hu involut f’dawn is-setturi jeħtieġ li japplika għal-liċenzja, inklużi dawk illi joffru pet sitting fid-djar privati tagħhom, bħala negozju.”.

Jekk hawn qbil, nibagħtu din il-petizzjoni lill-Ministru u lis-Segretarju Parlamentari kkonċernati għall-kummenti tagħhom.

ONOR. CHARLES AZZOPARDI: Naqblu.

IĊ-CHAIPERSON: Imbagħad niddiskutu din il-petizzjoni malli nirċievu tali risposti.

ONOR. KATYA DE GIOVANNI: Sur President, nitlob li tiskużawni għax irrid immur f’Kumitat ieħor.

IĊ-CHAIRPERSON: Kollox sew. 

Ngħaddu għall-Petizzjoni Nru 26 intitolata “Waqqaf il-kostruzzjoni ta’ inċineratur ta’ skart ġenerali u mediku (fabbrika tal-kanċer) fil-Magħtab. Il-petizzjoni nfetħet għall-firem fit-13 ta’ Ottubru 2023, għalqet fil-15 ta’ Diċembru 2023 u ġabret 161 firma. Din hija l-ewwel darba li din il-petizzjoni ġiet quddiem dan il-Kumitat. Hawn l-entità responsabbli hija l-WasteServ u jekk hawn qbil, nissuġġerixxi li bħala Kumitat niktbu lill-Ministeru għall-Ambjent, l-Enerġija u r-Riġenerazzjoni tal-Port il-Kbir sabiex jibgħatilna l-ewwel kummenti fuq din il-petizzjoni. Rimarki? L-Onor. Ivan Castillo.

ONOR. IVAN CASTILLO: Sur President, nissuġġerixxi li nżidu żewġ mistoqsijiet fejn nistaqsu d-daqs tal-area li se jieħu dan l-inċineratur u jekk sarx xi studju ambjentali.

IĊ-CHAIRPERSON: Naqblu. 

Ngħaddu għall-Petizzjoni Nru 27 intitolata “Urgent call - safety concerns at SGPC Paola Primary School. Din il-petizzjoni ġiet imressqa minn numru ta’ ġenituri li qed iressqu l-ilment tagħhom dwar l-istat tal-iskola ta’ Raħal Ġdid. Din il-petizzjoni fetħet fl-20 ta’ Ottubru 2023, għalqet fid-19 ta’ Diċembru 2023 u ġabret 244 firma. Din hija l-ewwel okkażjoni li qed niddiskutu din il-petizzjoni f’dan il-Kumitat. Naħseb li għandna nibagħtu din il-petizzjoni lill-Ministeru għall-Edukazzjoni, l-Isport, iż-Żgħażagħ, ir-Riċerka u l-Innovazzjoni li huwa responsabbli mill-Foundation for Tomorrow’s Schools (FTS) għall-kummenti tiegħu. Rimarki? L-Onor. Charles Azzopardi.

ONOR. CHARLES AZZOPARDI: Interessanti ħafna li din il-petizzjoni titkellem ukoll dwar skola primarja, bħall-petizzjoni li ddiskutejna aktar qabel dwar l-iskola primarja tal-Imtarfa. Importanti li jekk hemm xogħlijiet neċessarji li jridu jsiru, anke relatati ma’ sigurtà, dawn isiru fil-ħin u mhux wara li jinqalgħu ċerti problemi fejn ibatu t-tfal residenti fil-lokalità.

IĊ-CHAIRPERSON: Aktar rimarki? L-Onor. Ivan Castillo.

ONOR. IVAN CASTILLO: Sur President, nissuġġerixxi li nistaqsu wkoll biex il-Ministeru jagħti time frames ta’ din il-manutenzjoni. Fl-aħħar mill-aħħar, in-nies jistennew li ċerti xogħlijiet isiru kemm jista’ jkun malajr.

IĊ-CHAIRPERSON: Naqblu.

Ngħaddu għall-Petizzjoni Nru 28 dwar cremation in Malta. Il-petizzjonant qed jitlob li jkun hawn il-possibbiltà ta’ kremazzjoni f’Malta. Il-petizzjoni fetħet għall-firem fit-13 ta’ Novembru, 2023, għalqet fil-21 ta’ Jannar, 2023 u ġabret 53 firma. Jidhirli li l-liġi tal-kremazzjoni f’pajjiżna għaddiet. Rimarki? L-Onor. Abigail Camilleri.

ONOR. ABIGAIL CAMILLERI: F’artikolu f’The Times of Malta ġie rrapportat li hemm applikazzjoni għall-krematorju u anke ssemma proċess bl-ilma.

IĊ-CHAIRPERSON: Nissuġġerrixi li niktbu lill-Ministeru responsabbli li huwa l-Ministeru għas-Saħħa u l-Anzjanità Attiva sabiex ikollna l-kummenti tiegħu u mbagħad inkunu nistgħu niddiskutu din il-petizzjoni f’dan il-Kumitat. Rimarki? L-Onor. Charles Azzopardi.

ONOR. CHARLES AZZOPARDI: Sur President, naf b’nies li ġew kremati f’pajjiżi oħra, fejn l-ispiża hija kbira.

IĊ-CHAIRPERSON: Ezattament, s’issa l-kremazzjoni għadha qed issir barra minn xtutna. Aktar rimarki? L-Onor. Abigail Camilleri.

ONOR. ABIGAIL CAMILLERI: Sur President, infakkar li l-Onor. Rosianne Cutajar kienet titkellem ħafna dwar il-kremazzjoni f’pajjiżna u kienet hi li bħala Segretarju Parlamentari ressqet l-Abbozz ta’ Liġi. Importanti li f’pajjiżna wieħed ikollu l-għażla kif jindifen. Personalment jien nixtieq li nkun kremata u nifhem għaliex dak li jkun iħoss li m’għandux imur taħt l-art. Huma ħafna n-nies li jgħiduli li jixtiequ li jkollna din il-possibilità ta’ kremazzjoni f’pajjiżna.

IĊ-CHAIRPERSON: Aktar rimarki? L-Onor. Ivan Castillo.

ONOR. IVAN CASTILLO: Sur President, tajjeb li nistaqsu lill-Ministeru jekk hemmx xi sit li ġie earmarked għal krematorju. 

IĊ-CHAIRPERSON: Naqblu. Infakkar li dan il-krematorju se jinbena mill-privat.

ONOR. IVAN CASTILLO: Iva, imma wieħed irid jara fejn se jinbena dan il-krematorju għax, ejja ngħiduha kif inhi, ħadd, żgur li ħadd ma jridu wara daru. Għalhekk nissuġġerixxi li nistaqsu jekk hemmx xi sit li ġie earmarked u jekk hemmx xi ħsieb li toħroġ sejħa ta’ interess.

IĊ-CHAIRPERSON: Fil-fatt kienet ħarġet sejħa ta’ interess u ma kienx hemm interess għaliha. Mela qed naqblu li niktbu lill-Ministeru kkonċernat.

Ngħaddu għall-Petizzjoni Nru 29 titkellem dwar the protection and enforcement of equal and shared parenting. Din il-petizzjoni fetħet għall-firem fit-23 ta’ Novembru 2023, tagħlaq fit-23 ta’ Marzu 2024 u s’issa diġà ġabret 789 firma. Nissuġġerixxi li din il-petizzjoni terġa’ titla’ fuq l-aġenda fil-laqgħa li jmiss hekk kif tkun ingħalqet. Hawn qbil? (Onor. Membri: Iva)

Ngħaddu għall-Petizzjoni Nru 30 dwar Misraħ iż-Żjara tal-Papa, l-Mellieħa - free illegal tables and chairs. Din il-petizzjoni fetħet fit-18 ta’ Diċembru 2023, għalqet fis-16 ta’ Frar 2023 u ġabret 364 firma. Hawnhekk qed nitkellmu dwar numru ta’ permessi dwar tables and chairs, fejn il-petizzjonant qed jitlob biex dawn il-permessi jiġu rtirati. Nissuġġerixxi li niktbu lill-Ministeru għat-Turiżmu u l-Indafa Pubblika kif ukoll il-Ministeru tal-Artijiet u l-Implimentazzjoni tal-Programm Elettorali, għax l-Awtorità tal-Artijiet fl-aħħar mill-aħħar hija s-sid tal-art li fuqha hemm it-tables and chairs, għall-kummenti tagħhom. Wieħed japprezza li kull meta jkun hemm applikazzjoni għal permess, ikun hemm proċess twil u rigoruż fejn wieħed ikun jista’ jressaq il-kummenti tiegħu. Issa jekk f’dan il-pajjiż se noqogħdu li kull darba li jkun hemm ħruġ ta’ permess, niġu hawn sabiex nitolbu r-revokazzjoni tiegħu, naħseb li ladarba jkun sar il-proċess, irridu noqogħdu miegħu. Però tajjeb li nistaqsu għall-kummenti mill-Ministeri kkonċernati. Rimarki? L-Onor. Ivan Castillo.

ONOR. IVAN CASTILLO: Sur President, nissuġġerixxi li nistaqsu x’inhuma l-kriterji biex wieħed ikun jista’ japplika għal tables and chairs.

IĊ-CHAIRPERSON: Ovvjament, hemm l-entitajiet responsabbli, bħall-Awtorità tal-Ippjanar (PA) u l-Awtorità tal-Artijiet jekk l-art hija tal-Gvern.

ONOR. IVAN CASTILLO: Tajjeb nistaqsu wkoll dwar x’inhu l-ispazju li wieħed jista’ jutilizza u x’tip ta’ infurzar isir. Tajjeb li l-Kumitat ikollu informazzjoni fuq il-linji gwida għal tali permessi.

IĊ-CHAIRPERSON: Naqblu. Mill-esperjenza tiegħi meta kont responsabbli mill-ippjanar u mill-artijiet tal-Gvern, nista’ ngħid li l-proċess huwa wieħed rigoruż. Fil-passat, għexieren ta’ snin ilu, min hu tal-età tiegħi jiftakar ix-Xatt tal-Gżira għadu verġni. Illum naħseb jekk iddur id-dinja, fi pjazez u bliet kapitali l-imwejjed u s-siġġiet barra huma a view to enjoy. Però jkun tajjeb li nħarsu wkoll l-interessi tar-residenti u l-ġirien sabiex l-ispazju vojt ma jitteħidx kollu mill-imwejjed u s-siġġijiet. Konvint u ċert li hemm linji gwida u jkun tajjeb li dan il-Kumitat ikollu kopja tagħhom, sabiex meta niġu ffaċċjati mill-kostitwenti tagħna nkunu nistgħu nirrispondu mill-aħjar li nistgħu. Konvint li ħafna minnkom, bħali, tisimgħu kummenti bħal: Ħadulna l-ispazju bl-imwejjed! Ovvjament, bħala Deputat ma tistax tindaħal fi proċess ta’ żvilupp ta’ ippjanar. Però naħseb tajjeb li jkollna dawn il-linji gwida.

ONOR. IVAN CASTILLO: Biex inkompli ma’ dak li qed tgħid, l-aktar ħaġa diffiċli hija li nilħqu bilanċ bejn l-open spaces li għandhom bżonn in-nies u l-imwejjed u s-siġġijiet li dejjem qed isiru popolari u qed insibuhom kullimkien. Nissuġġerixxi wkoll li nistaqsu jekk isirux studji qabel ma jinħarġu permessi għall-imwejjed u s-siġġijiet biex wieħed jara x’se jkun l-impatt tagħhom. Smajna b’toroq li litteralment ikunu magħluqin u ħadd ma jista’ jgħaddi, lanqas ambulanza. Kien hemm anke sitwazzjonijiet fejn ċerti attivitajiet u festi jiġu affettwati. Għalhekk tajjeb li wieħed jara jekk isirx studju qabel jinħareġ il-permess.
IĊ-CHAIRPERSON: Nerġa’ ngħid li mill-esperjenza tiegħi fil-passat hemm proċess rigoruż. Ovvjament, dawn l-affarijiet ma bdewx meta kien hemm jien responsabbli mis-settur u ninsab ċert li kull Ministru dejjem jipprova jtejjeb. Niftakar li fi żmieni kien hemm kumitat magħmul minn entitajiet differenti, fosthom l-Awtorità tal-Ippjanar, Transport Malta, l-Awtorità tal-Ippjanar u l-kunsilli lokali, fejn għal kull applikazzjoni li kien ikun hemm id-deċiżjoni tittieħed minn dawn l-entitajiet. Ċert li jsiru rapporti u studji varji dwar kif se jiġi impattat ir-resident, il-ġirien u t-traffiku. Però tajjeb li jkollna dawn il-linji gwida sabiex meta nkunu ffaċċjati b’mistoqsijiet simili, inkunu nistgħu nirrispondu.

Ngħaddu għall-Petizzjoni Nru 31 titkellem dwar the end of private property in Malta. Din il-petizzjoni fetħet għall-firem fid-9 ta’ Jannar, 2024 u tagħlaq fit-22 ta’ Marzu, 2024. S’issa ġabret firma waħda biss. Din il-petizzjoni tinfetaħ għad-diskussjoni meta tagħlaq.

Ngħaddu għall-Petizzjoni Nru 32 intitolata “Halt unnecessary development in Mizieb, Mellieħa and reinstate ODZ land. Anke hawnhekk qed nitkellmu fuq art ODZ fil-Miżieb. Din il-petizzjoni fetħet fit-22 ta’ Jannar 2024, tagħlaq fit-22 ta’ Marzu 2024 u s’issa ġabret 1,037 firma. Nistennew li din il-petizzjoni tagħlaq u mbagħad tiġi diskussa minn dan il-Kumitat.

ONOR. IVAN CASTILLO: Sur President, min-naħa tagħna nistgħu nagħmlu mistoqsijiet qabel ma tagħlaq il-petizzjoni?

IĊ-CHAIRPERSON: Sal-lum dik ma kenitx il-prassi ta’ dan il-Kumitat.

ONOR. IVAN CASTILLO: Għax petizzjoni li tkun ġabret ċertu ammont ta’ firem, anke jekk ma tagħmilx differenza għax setgħet ġabret firma waħda ...

IĊ-CHAIRPERSON: Jekk hawn qbil mill-Kumitat, ma nsibx oġġezzjoni.

ONOR. IVAN CASTILLO: Kif nafu, xi kultant indumu sabiex nirċievu risposta. U hawn qed ngħidu li rridu noqogħdu nistennew biex din il-petizzjoni tagħlaq. Naħseb ikun aħjar kieku jkollna r-risposti mill-ewwel biex il-Kumitat jasal għal deċiżjoni. 

IĊ-CHAIRPERSON: Hawn qed nitkellmu fuq applikazzjoni PA 4255/2023. Jekk hawn qbil nistgħu niktbu lill-Ministeru kkonċernat.

ONOR. CHARLES AZZOPARDI: Baqa’ ħmistax biex jagħlaq iż-żmien tas-sottomissjoni tal-firem.

IĊ-CHAIRPERSON: Din l-applikazzjoni hija approvata mill-Planning Board u allura m’hemmx għalfejn niktbu lill-Awtorità tal-Ippjanar. Nissuġġerixxi li niktbu lill-Ministeru għall-Artijiet u l-Implimentazzjoni tal-Programm Elettorali.

ONOR. IVAN CASTILLO: Nistgħu nistaqsu x’kienu l-binarji biex art ODZ ingħatat għal żvilupp. 

IĊ-CHAIRPERSON: Milli qed nara hawnhekk il-permess kien approvat fl-20 ta’ Frar 2024.

ONOR. CHARLES AZZOPARDI: Jiġifieri xahar qabel ma jagħlqu s-sottomissjonijiet tal-firem.

ONOR. IVAN CASTILLO: Tajjeb nistaqsu x’kienu dawk il-kriterji sabiex ingħata permess għal żvilupp fuq art ODZ.

ONOR. CHARLES AZZOPARDI: Ma jagħmel ebda sens.

IĊ-CHAIRPERSON: Tajjeb ngħid li mill-Minuti li wieħed jista’ jaċċessa online insibu li għall-board meeting kien preżenti wkoll il-Viċi Sindku tal-Mellieħa sabiex ikun jista’ jwassal il-kummenti tiegħu. Jekk naqblu, nistgħu niktbu għall-kummenti kif qed jissuġġerixxi l-Onor. Ivan Castillo u malli tagħlaq il-petizzjoni nibagħtu għall-kummenti tal-Environment and Resources Authority (ERA).

Ngħaddu għall-Petizzjoni Nru 33 dwar health and safety and insurance for farmers near fireworks factories. Hawnhekk qed nitkellmu fuq permess ta’ fabbrika għal-logħob tan-nar fiż-żona ta’ Ħal Kirkop.

ONOR. IVAN CASTILLO: St Joseph Fireworks Factory, Ħal Kirkop.

IĊ-CHAIRPERSON: Din il-petizzjoni fetħet għall-firem fit-22 ta’ Jannar 2024, tagħlaq fis-6 ta’ April, 2024. S’issa ġabret 6 firem. Anke f’dan il-każ irridu nistennew il-petizzjoni tagħlaq biex tiġi diskussa f’dan il-Kumitat.

Ngħaddu għal petizzjoni li jmiss. Din il-petizzjoni ġiet mressqa mill-Onor. Jerome Caruana Cilia u ġiet diskussa f’dan il-Kumiat. Fit-30 ta’ Novembru 2023 il-Ministeru għat-Trasport, l-Infrastruttura u l-Proġetti Kapitali bagħat din ir-rimarka li se naqra:

“L-awtorità tixtieq tesponi illi:

Hija diġà għamlet review ta’ din l-applikazzjoni u ma approvatx il-limitazzjonijiet li jixtiequ r-residenti u dan għaliex:

- Skont il-pjanti tal-Planning Authority din it-triq hija pubblika skemata u għaldaqstant ma jistax jinħoloq preġudizzju kontra terzi billi dawn id-ditti speċifiċi tad-delivery ma jitħallewx jużaw toroq partikolari;

- It-triq hija miftuħa għall-vetturi kollha u ma hemmx raġuni teknika għalfejn speċifikament il-muturi li jintużaw għad-delivery ma jitħallewx jużaw din it-triq;

- Jista’ jkun hemm min fl-inħawi immedjat jagħmel użu minn dan it-tip ta’ servizz u allura l-Awtorità ma tistax tiċħad lir-residenti oħra fil-viċin milli jużaw dan is-servizz għax is-servizz jiġi limitat biss għal Triq il-Barrakki, skont kif indikat mit-tabella proposta;

- L-Awtorità ma tistax tkun diskriminatorja ma’ kumpaniji partikolari jew ma’ residenti partikolari fil-viċinanzi ta’ din it-triq li jridu jużaw is-servizz (anke meta wieħed jikkunsidra li dawn id-deliveries jitħallsu skont id-distanza li d-delivery partner irid jivvjaġġa u għalhekk triq itwal jista’ jkollha effett fuq il-prezz tad-delivery)

- Kif speċifikat f’S.L. 65.18 art 3, huwa mifhum li kwalunkwe sewwieq bil-liċenzja tas-sewqan valida, jista’ jsuq vettura (b’liċenzja valida) li taqa’ taħt l-ewwel skeda fi triq pubblika. F’dan il-każ, l-iscooters imsemmija jaqgħu taħt Kategorija A ‘Motorcycles’. Skont id-definizzjoni fl-istess liġi “triq pubblika” tfisser it-triqat nazzjonali arterjali, sekondarji, triqat ta’ aċċess u triqat ta’ aċċess lokali, u Triq il-Barrakki Ħal Qormi taqa’ f’din id-definizzjoni għax hija triq b’aċċess lokali.
F’dan il-każ, ir-rakkomandazzjoni tal-Awtorità hija li l-kunsill lokali għandu japplika għal traffic calming measures ħalli l-vetturi kollha jgħaddu b’veloċità aktar baxxa.”.

Dak huwa l-kumment tal-Ministeru. Nissuġġerixxi li din ir-risposta tintbagħat lill-Onor. Jerome Caruana Cilia u titqies bħala magħluqa.

Ngħaddu għall-petizzjoni li ġiet mressqa mill-Onor. Justin Schembri u titkellem dwar Ħal Lija, Kulleġġ Santa Tereża, LP storage facility. Fid-29 ta’ Diċembru 2024 il-Ministeru għax-Xogħlijiet Pubbliċi u l-Ippjanar bagħat din ir-risposta li se naqra:

“With reference to Petition MP-3, the Planning Authority would like to clarify that:
PA 973/23 has been suspended for 6 months after the Planning Commission has agreed to defer on 20th June 2023 for the following reasons:

Perit to submit a Risk Assessment of the Proposal in view of close proximity of Enemalta Infrastructure and neighboring residential community.
Subsequently PRT are to consult Enemalta, CPD (as requested by REWS) and REWS on the Risk Assessment.

The required information as directed by the Board is to be submitted by perit.

PRT please analyse submissions (including SEO Assessment and indicate if reasons for refusal have been addressed or otherwise) update NTC and submit conditions of permit (without prejudice)

Case is currently pending at PRT.”

Naħseb li rridu nistennew aktar kummenti dwar din il-petizzjoni.

Ngħaddu għall-petizzjoni li ġiet imressqa mill-Onor. Ian Vassallo u titkellem dwar diskussjoni għal traffic management fit-Triq Sir Temi Zammit l-Imġarr. Fit-30 ta’ Ottubru, 2023 intbagħtet email lill-Ministeru kkonċernat sabiex jagħti r-rimarki tiegħu, però sal-lum l-Kumitat għadu qed jistenna risposta. 

Is-Segretarju tal-Kumitat qed jinformani li relatat ma’ din il-petizzjoni, l-Onor. Ian Vassallo għamel mistoqsija lill-Ministru għat-Trasport, l-Infrastruttura u x-Xogħlijiet Pubbliċi u r-risposta tgħid li:

“Ninforma lill-Onor. Interpellant li ttieħdet nota ta’ din il-petizzjoni. Għaddejjin diskussjonijiet bejn Transport Malta u Infrastructure Malta sabiex tiġi evalwata l-possibilità li s-sitwazzjoni tiġi mtejba. Min-naħa ta’ Transport Malta qed tinġabar side data fir-rigward tad-dewmien fit-traffiku li qed jindikaw ir-residenti.”.

Jidher li kien hemm xi żvilupp dwar din il-petizzjoni. Rimarki? L-Onor. Charles Azzopardi.

ONOR. CHARLES AZZOPARDI: L-Iżvilupp kien wieħed imqanżaħ. Jien nidħol u noħroġ mit-triq tal-Imġarr tliet darbiet kuljum, għax ngħix l-Imġarr. Din hija sitwazzjoni ta’ tbatija għall-Imġarrin, inkluż jien. B’din is-sistema tat-traffiku l-Imġarr inqered. Min jidħol u joħroġ l-Imġarr kuljum jaf x’qed ngħid. L-uniku aċċess biex toħroġ mill-Imġarr bħalissa, għaliex qed issir Triq Sir Harry Luke, huwa biss minn triq waħda dejqa, li lanqas jgħaddu żewġ karozzi. Is-sitwazzjoni hija tal-biża’ u tal-biki. Il-Ministru m’għandux għalfejn ikompli jagħmel l-istudji tiegħu għax jaf bil-problema li hemm biex tidħol u toħroġ mill-Imġarr. Ilna għaddejjin b’din il-problema erba’ snin. Tellajt post fuq Facebook li rawh 11,000 ruħ. L-ilmenti tan-nies huma ħafna. Din hija problema għax it-triq li kienet tagħti mill-pjazza biex toħroġ miż-Żebbiegħ u tibqa’ ħiereġ lejn ir-Rabat m’għadhiex bħala aċċess, imma trid tgħaddi minn triq oħra dejqa jew minn Ta’ Mrejnu. Nitlob, f’isem ir-residenti Mġarrin, biex din il-petizzjoni titmexxa ’l quddiem u tiġi kkonsidrata bis-serjetà. Qabel ittieħdet din id-deċiżjoni fi żmien il-Ministru Ian Borg, żgur li ma sar l-ebda studju. Bħalma hi problema Triq Borg Oliver fir-Rabat, fejn ilna 20 sena bl-issue tat-traffiku li jgħaddi, karozza ’l isfel u karozza ’l fuq, ma rridx li l-Imġarr jibqgħu jbatu 20 sena qabel tiġi indirizzata din is-sitwazzjoni.

IĊ-CHAIRPERSON: Il-fatt li int imġarrab, tista’ titkellem ħafna aktar.

ONOR. CHARLES AZZOPARDI: Hekk hu, imma hawn mhux qed nitkellem għalija biss.

IĊ-CHAIRPERSON: Qed twassal l-ilmenti tar-residenti.

ONOR. CHARLES AZZOPARDI: Anke jien niddejjaq meta ngħaddi mill-unika triq alternattiva li hemm minħabba l-problema tat-traffiku li nħolqot, speċjalment filgħodu.

IĊ-CHAIRPERSON: Nissuġġerixxi li nibagħtu tfakkira lill-Ministru fejn ngħidu li wara r-risposta għall-mistoqsija parlamentari, il-Kumitat iħoss li għandha tittieħed azzjoni u tinstab soluzzjoni, kif espress mill-Onor. Charles Azzopardi li huwa residenti l-Imġarr u qed jitkellem għan-nies li għaddejjin minn dak li għaddej minnu hu. Aktar rimarki? (Onor. Membri: Le)

Nirringrazzja lill-membri tal-Kumitat għall-parteċipazzjoni tagħhom. Il-Kumitat huwa aġġornat.

Fis-5.55 p.m. il-Kumitat ġie aġġornat għal data li kellha tiġi kkomunikata aktar tard.

